
A.L. 293 tal-2014

ATT DWAR L-AMMINISTRAZZJONI FINANZJARJA
U L-VERIFIKA

(KAP. 174)

Regolamenti tal-2014 li jemendaw ir-Regolamenti
dwar il-Kuntratti Pubbliċi (Emenda Nru. 3)

BIS-SAĦĦA tas-setgħat mogħtija bl-artikolu 4 tal-Att dwar l-
Amministrazzjoni Finanzjarja u l-Verifika, il-Ministru għall-Finanzi
għamel dawn ir-regolamenti li ġejjin:-

Titolu u għan.

L.S. 174.04

1. (1) It-titolu ta’ dawn ir-regolamenti hu r-Regolamenti
tal-2014 li jemendaw ir-Regolamenti dwar il-Kuntratti Pubbliċi
(Emenda Nru. 3), u dawn ir-regolamenti għandhom jinqraw u
jinftehmu ħaġa waħda mar-Regolamenti dwar il-Kuntratti Pubbliċi,
hawnhekk iżjed ’il quddiem imsejħa "ir-regolamenti prinċipali".

(2) L-għan ta’ dawn ir-regolamenti hu sabiex jemenda l-limitu
fit-Taqsima XII għall-applikazzjoni tal-proċedura tal-offerti
magħmulin f’pakketti separati.

Jemenda r-
regolament 83 
tar-regolamenti 
prinċipali.

2. Is-subregolament (1) tar-regolament 83 tar-regolamenti
prinċipali għandu jiġi emendat kif ġej:

(a) minflok il-kliem u ċ-ċifra "żewġ miljun euro
(€2,000,000)" għandhom jidħlu l-kliem u ċ-ċifra "ħmistax-il
miljun euro (€15,000,000)";

(b) il-paragrafu (a) tiegħu għandu jiġi sostitwit b’dan li
ġej:

"(a) Pakkett Wieħed: kopja tal-garanzija ta’ offerti
oriġinali u valida (Garanzija ta’ Offerti), eżegwita kif imiss
fl-għamla, għall-ammont u għall-perjodu ta’ validità
stipulati fid-dokument tal-offerta uffiċjali:

Iżda l-garanzija ta’ offerti oriġinali għandha
tiġi sottomessa mill-offerent kif u meta mitluba mill-
awtorità kontraenti u, jew mill-awtorità tal-gvern ċentrali,
kif ikun il-każ;".

